
shivastutiH by shukra

ஶுக்ரக்ரு’தா ஶிவஸ்துதி:

ஶுக்ர உவாச ।
நமோऽஸ்துஶிதிகண்டா²ய கநிஷ்டா²ய ஸுவர்சஸே ।
லேலிஹாநாய காவ்யாய வத்ஸராயாந்த⁴ஸ: பதே ॥ 1॥
கபர்தி³நே கராலாய ஹர்யக்ஷ்ணே வரதா³ய ச ।
ஸம்ஸ்துதாய ஸுதீர்தா²ய தே³வதே³வாய ரம்ஹஸே ॥ 2॥
உஷ்ணீஷிணே ஸுவக்த்ராய ப³ஹுரூபாய வேத⁴ஸே ।
வஸுரேதாய ருத்³ராய தபஸே சித்ரவாஸஸே ॥ 3॥
ஹ்ரஸ்வாய வ்யுப்தகேஶாய ஸேநாந்யே ரோஹிதாய ச ।
கவயே ராஜவ்ரு’க்ஷாய தக்ஷகக்ரீட³நாய ச ॥ 4॥
ஸஹஸ்ரஶிரஸே சைவ ஸஹஸ்ராக்ஷாய மீடு⁴ஷே ।
வராய ப⁴வ்யரூபாய ஶ்வேதாய புருஷாய ச ॥ 5॥
கி³ரஶாய நமோऽர்காய ப³லிநே ஆஜ்யபாய ச ।
ஸுத்ரு’ப்தாய ஸுவஸ்த்ராய த⁴ந்விநே பா⁴ர்க³வாய ச ॥ 6॥
நிஷங்கி³ணே ச தாராய ஸ்வக்ஷாய க்ஷபணாய ச ।
தாம்ராய சைவ பீ⁴மாய உக்³ராய ச ஶிவாய ச ॥ 7॥
மஹாதே³வாய ஶர்வாய விஶ்வரூபஶிவாய ச ।
ஹிரண்யாய வரிஷ்டா²ய ஜ்யேஷ்டா²ய மத்⁴யமாய ச ॥ 8॥
வாஸ்தோஷ்பதே பிநாகாய முக்தயே கேவலாய ச ।
ம்ரு’க³வ்யாதா⁴ய த³க்ஷாய ஸ்தா²ணவே பா⁴ஷணாய ச ॥ 9॥
ப³ஹுநேத்ராய து⁴ர்ய்யாய த்ரிநேத்ராயேஶ்வராய ச ।
கபாலிநே ச வீராய ம்ரு’த்யவே த்ர்யம்ப³காய ச ॥ 10॥
ப³ப்⁴ரவே ச பிஶங்கா³ய பிங்க³லாயாருணாய ச ।
பிநாகிநே சேஷுமதே சித்ராய ரோஹிதாய ச ॥ 11॥

ஶுக்ரக்ரு’தா ஶிவஸ்துதி:

து³ந்து³ப்⁴யாயைகபாதா³ய அஜாய பு³த்³தி⁴தா³ய ச ।
ஆரண்யாய க்³ரு’ஹஸ்தா²ய யதயே ப்³ரஹ்மசாரிணே ॥ 12॥
ஸாங்க்²யாய சைவ யோகா³ய வ்யாபிநே தீ³க்ஷிதாய ச ।
அநாஹதாய ஶர்வாய ப⁴வ்யேஶாய யமாய ச ॥ 13॥
ரோத⁴ஸே சேகிதாநாய ப்³ரஹ்மிஷ்டா²ய மஹர்ஷயே ।
சதுஷ்பதா³ய மேத்⁴யாய ரக்ஷிணே ஶீக்⁴ரகா³ய ச ॥ 14॥
ஶிக²ண்டி³நே கராலாய த³ம்ஷ்ட்ரிணே விஶ்வவேத⁴ஸே ।
பா⁴ஸ்வராய ப்ரதீதாய ஸுதீ³ப்தாய ஸுமேத⁴ஸே ॥ 15॥
க்ரூராயாவிக்ரு’தாயைவ பீ⁴ஷணாய ஶிவாய ச ।
ஸௌம்யாய சைவ முக்²யாய தா⁴ர்மிகாய ஶுபா⁴யச ॥ 16॥
அவத்⁴யாயாம்ரு’தாயைவ நித்யாய ஶாஶ்வதாய ச ।
வ்யாப்ரு’தாய விஶிஷ்டாய ப⁴ரதாய ச ஸாக்ஷிணே ॥ 17॥
க்ஷேமாய ஸஹமாநாய ஸத்யாய சாம்ரு’தாய ச ।
கர்த்ரே பரஶவே சைவ ஶூலிநே தி³வ்யசக்ஷுஷே ॥ 18॥
ஸோமபாயாऽऽஜ்யபாயைவ தூ⁴மபாயோஷ்மபாய ச ।
ஶுசயே பரிதா⁴நாய ஸத்³யோஜாதாய ம்ரு’த்யவே ॥ 19॥
பிஶிதாஶாய ஸர்வாய மேகா⁴ய வித்³யுதாய ச ।
வ்யாவ்ரு’த்தாய வரிஷ்டா²ய ப⁴ரிதாய தரக்ஷவே ॥ 20॥
த்ரிபுரக்⁴நாய தீர்தா²யாவக்ராய ரோமஶாய ச ।
திக்³மாயுதா⁴ய வ்யாக்²யாய ஸுஸித்³தா⁴ய புலஸ்தயே ॥ 21॥
ரோசமாநாய சண்டா³ய ஸ்பீ²தாய ரு’ஷபா⁴யச ।
வ்ரதிநே யுங்ஜமாநாய ஶுசயே சோர்த்⁴வரேதஸே ॥ 22॥
அஸுரக்⁴நாய ஸ்வாக்⁴நாய ம்ரு’த்யுக்⁴நே யஜ்ஞியாய ச ।
க்ரு’ஶாநவே ப்ரசேதாய வஹ்நயே நிர்மலாய ச ॥ 23॥
ரக்ஷோக்⁴நாய பஶுக்⁴நாயாவிக்⁴நாய ஶ்வஸிதாய ச ।
விப்⁴ராந்தாய மஹாந்தாய அர்ணவே து³ர்க³மாய ச ॥ 24॥
க்ரு’ஷ்ணாய ச ஜயந்தாய லோகாநாமீஶ்வராய ச ।
அநாஶ்ரிதாய வேத்⁴யாய ஸமத்வாதி⁴ஷ்டி²தாயச ॥ 25॥

ஹிரண்யபா³ஹவே சைவ வ்யாப்தாய ச மஹாய ச ।
ஸுகர்மணே ப்ரஸஹ்யாய சேஶாநாய ஸுசக்ஷுஷே ॥ 26॥
க்ஷிப்ரேஷவே ஸத³ஶ்வாய ஶிவாய மோக்ஷதா³ய ச ।
கபிலாய பிஶங்கா³ய மஹாதே³வாய தீ⁴மதே ॥ 27॥
மஹாகாயாய தீ³ப்தாய ரோத³நாய ஸஹாய ச ।
த்³ரு’ட⁴த⁴ந்விநே கவசிநே ரதி²நே ச வரூதி²நே ॥ 28॥
ப்⁴ரு’கு³நாதா²ய ஶுக்ராய க³ஹ்வரேஷ்டா²ய வேத⁴ஸே ।
அமோகா⁴ய ப்ரஶாந்தாய ஸுமேதா⁴ய வ்ரு’ஷாய ச ॥ 29॥
நமோऽஸ்து துப்⁴யம் ப⁴க³வந் விஶ்வாய க்ரு’த்திவாஸஸே ।
பஶூநாம் பதயே துப்⁴யம் பூ⁴தாநாம் பதயே நம:॥ 30॥
ப்ரணவே ரு’க்³யஜு:ஸாம்நே ஸ்வாஹாய ச ஸ்வதா⁴ய ச ।
வஷட்காராத்மநே சைவ துப்⁴யம் மந்த்ராத்மநே நம:॥ 31॥
த்வஷ்ட்ரே தா⁴த்ரே ததா² கர்த்ரே சக்ஷு: ஶ்ரோத்ரமயாய ச ।
பூ⁴தப⁴வ்யப⁴வேஶாய துப்⁴யம் கர்மாத்மநே நம:॥ 32॥
வஸவே சைவ ஸாத்⁴யாய ருத்³ராதி³த்யஸுராய ச ।
விஷாய மாருதாயைவ துப்⁴யம் தே³வாத்மநே நம:॥ 33॥
அக்³நீஷ்டோமவிதி⁴ஜ்ஞாய பஶுமந்த்ரௌஷதா⁴ய ச ।
ஸ்வயம்பு⁴வே ஹ்யஜாயைவ அபூர்வப்ரத²மாய ச ।
ப்ரஜாநாம் பதயே சைவ துப்⁴யம் ப்³ரஹ்மாத்மநே நம:॥ 34॥
ஆத்மேஶாயாத்மவஶ்யாய ஸர்வேஶாதிஶயாய ச ।
ஸர்வபூ⁴தாங்க³பூ⁴தாய துப்⁴யம் பூ⁴தாத்மநே நம:॥ 35॥
நிர்கு³ணாய கு³ணஜ்ஞாய வ்யாக்ரு’தாயாம்ரு’தாய ச ।
நிருபாக்²யாய மித்ராய துப்⁴யம் ஸாங்க்²யாத்மநே நம:॥ 36॥
ப்ரு’தி²வ்யை சாந்தரிக்ஷாய தி³வ்யாய ச மஹாய ச ।
ஜநஸ்தபாய ஸத்யாய துப்⁴யம் லோகாத்மநே நம:॥ 37॥
அவ்யக்தாய ச மஹதே பூ⁴தாதே³ரிந்த்³ரியாய ச ।
ஆத்மஜ்ஞாய விஶேஷாய துப்⁴யம் ஸர்வாத்மநே நம:॥ 38॥

நித்யாய சாத்மலிங்கா³ய ஸூக்ஷ்மாயைவேதராய ச ।
பு³த்³த்⁴யாய விப⁴வே சைவ துப்⁴யம் மோக்ஷாத்மநே நம:॥ 39॥
நமஸ்தே த்ரிஷு லோகேஷு நமஸ்தே பரதஸ்த்ரிஷு ।
ஸத்யாந்தேஷு மஹாத்³யேஷு சதுர்ஷு ச நமோऽஸ்து தே ॥ 40॥
நம:ஸ்தோத்ரே மயா ஹ்யஸ்மிந் யதி³ ந வ்யாஹ்ரு’தம் ப⁴வேத் ।
மத்³ப⁴க்த இதி ப்³ரஹ்மண்ய தத்ஸர்வம் க்ஷந்துமர்ஹஸி ॥ 41॥
இதி மத்ஸ்யபுராணாந்தர்க³தா ஶுக்ரக்ரு’தா ஶிவஸ்துதி:ஸமாப்தா ।

